
ХАКАС ЧОНЫНЫҢ СПОРТ ОЙЫННАРЫ: ат чарызы, кӱрес, охчаа 

атызы 

 

Полған на чонның  позының ойыннары пар. Хакас чонының ідӧк хас-

хаҷаннаң сығара ӱлӱкӱннерде паза пос туста ойнаҷаң ойыннары пар полған. 

Оларның кӧбізі сағамғы тусха читпееннер, ундудыл парғаннар. 

Чыл сай марығлар хакастарның ӱлӱкӱннерiнде паза тойларда полчалар.  

Андағ марығлар  ӧӧнiнде кӱскӱде  иртчеңнер, чарыс айында. Сағамғы туста,  

тiзең, андағ марығлар  ӧӧнiнде «Тун  пайрам»  ӱлӱкӱнiнде иртче. 

Хакас ойыннары аразында спорт ойыннарын таныхтирға кирек. Оларның 

пірсі — ат чарызы. Пу иң хынығ марығ.  Чарыс марии  чазыда иртче. Мындағ 

марығда олғаннар  даа араласчалар. Ат чарызы прай даа тӱрк чоннарының 

аразында тарап парған. Мының алнында позын улуғлапчатхан пай хакастың 

хайди даа чӱгӱрҷең аттары пар полҷаң. Аттарны марығларға ӧнетін 

тимнеҷеңнер. Тиктең нимес, оларға 5 километрдең 25 километрге читіре 

чӱгӱрерге килісчең. Чӱгӱріске пір саңай 20-е читіре ат позытчаңнар. Оларны 

чалаң 8-13 частығ саарбахтар ойлатчаңнар. Оларның аразында пірее-пірее 

хызыҷахтар даа учураҷаң полтырлар. Ат чарыстырҷаң олғаннар тадар 

кӧгенектер кисчеңнер, азахтарына — палғалған ухтар. Полғанынаң на пазына 

пасха ӧңніг плат палғалҷаң. Анзы оларны ырахтын чахсы танир ӱчӱн иділҷең. 

Пу марығларда аттарға чӱгеннең пасха ниме кизіртілбеҷең. Олғаннар изер чох 

аттарнаң ойлатчаңнар. 

Хакас чонның аразында иң тарап парған ойыннарының паза пірсі — кӱрес. 

Аймах ӱлӱкӱннер паза тойлар кӱрес чох иртпеҷеңнер. Хакас кӱрезінің позының 

оңдайлары пар. Кӧзідімге алза, азахнаң теберге, азах хаарарға чарадылбинча. 

Азах саап сӱменең тузаланчатса, тізектең пӧзік аларға чарабас. Кӱресте кемге 



дее аралазарға чарадылча. Араласчатхан ирен кӱстіг паза сыдамахтығ ползын, 

паза даа ниме киректелбинче. Марыға сыххан кӱресчі позының родының алнын 

алҷаң полтыр. 

Хакастар ідӧк охчаа атызынаң айғасчаңнар. Пу ӧӧнінде моол чоннарының 

аразында тиксі тарап парған ойын. 

 

Идер тоғыстар 

 

1.Текстті тӱрк тіліне тілбестеңер. 

 

2. Cурығларға нандырыңар:. 

1.  Хакастарның постары ойнаҷаң ойыннары пар полған ма? 

2. «Ат чарызы» хайдағ чоннарның аразында тиксі тарап парған? 

3. Аттарны чарыстырарға кемнер сыхчаңнар? 

4. Ат чарызында аттар нинҷелер километр чӱгӱрҷеңнер? 

5. Ат чарызында хызыҷахтар араласчаңнар ба? 

6. Ат чарызында аттарға изер салылҷаң ма? 

7. Марығларда аттарға чӱгеннең пасха ниме кизіртілҷең? 

8. Ӱлӱкӱннер паза тойлар хайдағ ойын чох иртпеҷеңнер? 

9. Хакас кӱрезінің позының  оңдайлары пар ба? 

10. Кӱресте кемге аралазарға чарадылча? 

11. Хакастар паза нименең айғасчаңнар? 

12. Текстте хайдағ ойыннардаңар чоохталча? Оларны адағлап пиріңер. 

 

3. Пос чирлерге киліскек хозымнар кире пас салыңар, нименің хозымы 

полғанын ӱстӱнде таныхтаңар. 

1. Полған на чон___ позы___  хынған  ойыннар___ пар. 

2. Аттар___ марығлар___ ӧнетін тимнеҷең____. 

3. Олған____ изер чох аттар_____ ойлатчаң____. 

4. Пу марығлар___ аттар____ чӱгеннең пасха ниме кизіртілбе____. 



5. Чӱгӱріс___ пір саңай 20-е читіре ат позытчаң____. 

6. Ат чарызы прай даа тӱрк чоннары____ аразында тарап пар_____. 

7. Ат чарыстырҷаң олған____ тадар кӧгенек____ кисчең____, азахтары___ — 

палғалған ух____. 

8. Хакас чон____ аразында иң тарап парған ойыннары___ паза пірсі — кӱрес. 

9. Аймах ӱлӱкӱн____ паза тойлар кӱрес чох иртпеҷең____. 

10. Хакас кӱрезі____ позы____ оңдайлар___ пар. 

11. Кӱрес____ кем____ дее аралаз____ чарадыл____. 

12. Марығ____ сыххан кӱресчі позы____ роды____ алнын алҷаң пол____. 

13. Хакастар ідӧк охчаа атызы____ айғасчаңнар. 

 

4. Пирілген тексттең кӧрбин 8-10 чоохтағ кӧрбин чоохтап пирерге. 

